
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᐳᕙᒡᓗᖕᓇᖅ ᖃᓄᐃᑉᐸᓪᓕᐊᓂᖓ: 

ᐱᑕᖃᕈᓐᓃᖅᑎᑦᑎᕙᓪᓕᐊᓂᖅ ᐳᕙᒡᓗᖕᓇᒥᒃ ᓄᓇᕗᒻᒥ 

ᐱᒋᐊᕐᕕᖓᑕ ᐅᓪᓗᖓ: ᐅᑐᐱᕆ 20, 2025 

ᐃᓱᓕᕝᕕᒃᓴᖓᑕ ᐅᓪᓗᖓ: ᐅᑐᐱᕆ 31, 2025 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

 

ᓄᓇᕗᑦ ᓯᕗᒻᒧᐊᒃᐸᓪᓕᐊᖏᓐᓇᖅᐳᖅ ᑐᕌᒐᕆᔭᐅᔪᒧᑦ ᐳᕙᒡᓗᖕᓇᖅ ᐱᑕᖃᕈᓐᓃᖅᑎᑕᐅᖁᓪᓗᒍ 

2030−ᒧᑦ ᑎᑭᓪᓗᒍ ᖁᔭᓐᓇᒦᒃ ᓄᓇᓕᖕᓂ ᐃᑲᔪᖅᓱᐃᔪᑦ ᐊᒻᒪ ᑲᑐᔾᔨᖃᑎᒌᖕᓂᖏᑦ ᓄᓇᕗᑦ 

ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ. 

ᓄᓇᕗᑦ ᑐᙵᕕᒃᑯᑦ ᐊᕐᕌᒍᒐᓴᕐᓄᑦ ᑮᓇᐅᔭᖃᖅᑎᑦᑎᔪᒪᓂᖏᑦ ᐃᑲᔪᖅᑐᐃᓯᒪᕗᑦ ᐱᒻᒪᕆᐊᓗᖕᓂᒃ 

ᐳᕙᒡᓗᒃᑐᓂᒃ ᖃᐅᔨᓴᕐᓂᕐᒥᒃ ᐱᑕᖃᖅᑎᑦᑎᑦᑕᐃᓕᓂᕐᒥᓪᓗ ᐱᓕᕆᐊᖑᕙᓪᓕᐊᔪᓂᒃ, ᓄᓇᓖᑦ 

ᐱᓕᕆᔾᔪᑎᒃᓴᖃᑦᑎᐊᕐᓗᑎᒃ, ᖃᐅᔨᒪᑦᑎᐊᕐᓗᑎᒃ ᓄᓇᓕᖕᓂᓪᓗ ᓯᕗᓕᖅᑎᖃᕐᓗᑎᒃ 

ᐱᔭᐅᔭᕆᐊᓕᖕᓂᒃ ᐳᕙᒡᓗᖕᓇᖅ ᓄᖅᑲᖅᑎᓐᓇᓱᖕᓂᐊᕐᓗᒍ. ᐃᑲᔫᑎᑎᒍᑦ, ᓄᓇᓕᖕᓂ 

ᐋᓐᓂᐊᕕᖕᓂ ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑎᑕᐅᒃᑲᓐᓂᕐᓂᐊᖅᐳᑦ ᐃᑲᔫᑎᒃᓴᖃᒃᑲᓐᓂᕐᓗᑎᒡᓗ 

ᐅᔾᔨᕆᔭᐅᓕᖅᑎᑦᑎᒃᑲᓐᓂᕐᓗᑎᒃ ᐊᒻᒪ ᖃᓄᐃᙱᓐᓂᕐᒥᒃ ᓴᖅᑭᔮᖅᑎᑦᑎᒃᑲᓐᓂᕐᓗᑎᒃ 

ᐳᕙᒡᓗᒃᑕᐃᓕᒪᑎᑦᑎᓂᖅ ᖃᐅᔨᓴᖅᑕᐅᓂᕐᓗ ᐱᔾᔪᑎᒋᓪᓗᒋᑦ. 

ᐊᐃᑦᑐᕐᓗᐃᖃᑦᑕᐅᑎᓃᑦ ᐊᓂᒍᕐᓂᕋᖅᑕᐅᕗᑦ 

ᔪᓚᐃ 2025−ᒥ, ᐳᕙᒡᓗᖕᓇᒥ ᐊᐃᑦᑐᕐᓗᐃᑲᑕᓚᐅᖅᑐᑦ ᐸᓐᓂᖅᑑᒥ ᒥᑦᑎᒪᑕᓕᖕᒥᓗ 

ᐊᓂᒍᕐᓂᕋᖅᑕᐅᓚᐅᖅᐳᑦ. ᑕᒪᕐᒥᑦᑎᐊᖅ ᐃᓄᐃᑦ ᖃᐅᔨᔭᐅᓚᐅᖅᑐᑦ ᐆᒻᒪᕆᒃᑐᒥᒃ 

ᐱᓗᐊᙱᑦᑐᒥᒡᓘᓐᓃᑦ ᐳᕙᒡᓗᖕᓂᖏᓐᓂᒃ ᐃᓗᐊᖅᓴᖅᑕᐅᔪᓐᓇᓚᐅᖅᐳᑦ ᓄᓇᓕᖏᓐᓂ. 

• ᐸᓐᓂᖅᑑᖅ: ᔭᓄᐊᕆ 1, 2021−ᒥᑦ, ᔪᓚᐃ 3, 2025−ᒧᑦ, ᑲᑎᖦᖢᒋᑦ 47 ᐃᓄᐃᑦ 

ᖃᐅᔨᔭᐅᓚᐅᖅᐳᑦ ᐆᒻᒪᕆᒃᑐᒥᒃ ᐳᕙᒡᓗᖕᓂᖏᓐᓂᒃ, ᐊᒻᒪ 225 ᐃᓄᐃᑦ ᓄᑖᒥᒃ 

ᐱᓗᐊᙱᑦᑐᒥᒃ ᐳᕙᒡᓗᒃᖢᑎᒃ. 



• ᒥᑦᑎᒪᑕᓕᒃ: ᔭᓄᐊᕆ 1, 2023−ᒥᑦ, ᔪᓚᐃ 2, 2025−ᒧᑦ, ᑲᑎᖦᖢᒋᑦ 13 ᐃᓄᐃᑦ 

ᖃᐅᔨᔭᐅᓚᐅᖅᐳᑦ ᐆᒻᒪᕆᒃᑐᒥᒃ ᐳᕙᒡᓗᖕᓂᖏᓐᓂᒃ, ᐊᒻᒪ 117 ᐃᓄᐃᑦ ᓄᑖᒥᒃ 

ᐱᓗᐊᙱᑦᑐᒥᒃ ᐳᕙᒡᓗᖕᓂᖏᓐᓂᑦ. 

ᑲᔪᓰᓐᓇᖅᑐᑦ ᓯᐊᒻᒪᒃᐸᓪᓕᐊᔪᑦ 

ᐊᐃᑦᑐᕐᓗᐃᑲᑕᐃᓐᓇᖅᐳᑦ ᐊᕐᕕᐊᓂ ᓇᐅᔮᓂᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ 

ᐃᑲᔪᐃᓐᓇᕐᓂᐊᖅᑐᑦ ᐊᒻᒪᓗ ᐃᑲᔫᑎᒃᓴᓂᑦ ᐊᑐᐃᓐᓇᐅᑎᑦᑎᑦᑎᐊᖁᓪᓗᒋᑦ ᖃᐅᔨᓴᕈᑎᓂᑦ, 

ᐃᓕᓐᓂᐊᖅᑎᑦᑎᓂᕐᒥᑦ, ᐃᓅᓕᓴᖅᑕᐅᓂᕐᒥᒃ ᖃᐅᔨᒋᐊᖅᑕᐅᒃᑲᓐᓂᕐᓗᑎᒡᓗ ᑖᒃᑯᓇᓂ ᓄᓇᓕᖕᓂ. 

• ᐊᕐᕕᐊᓂ: ᑕᓪᓕᒪᑦ ᐃᓄᐃᑦ ᖃᐅᔨᔭᐅᓚᐅᖅᐳᑦ ᐆᒻᒪᕆᒃᑐᒥᒃ ᐳᕙᒡᓗᖕᓂᖏᓐᓂᒃ ᐊᒻᒪ 67 

ᐃᓄᐃᑦ ᓄᑖᒥᒃ ᐱᓗᐊᙱᑦᑐᒥᒃ ᐳᕙᒡᓗᖕᓂᖏᓐᓂᑦ ᔭᓄᐊᕆ 1, 2025 ᐊᒻᒪ ᐋᒡᒌᓯ 31, 

2025 ᐊᑯᓐᓂᖓᓂ. 

• ᓇᐅᔮᓂ: 27−ᓂ ᐃᓄᐃᑦ ᖃᐅᔨᔭᐅᓪᓗᑎᒃ ᐆᒻᒪᕆᒃᑐᒥ ᐳᕙᒡᓗᖕᓂᖏᓐᓂᑦ ᐊᒻᒪᓗ 159 

ᐃᓄᐃᑦ ᖃᐅᔨᔭᐅᓚᐅᖅᐳᑦ ᓄᑖᒥᒃ ᐱᓗᐊᙱᑦᑐᒥᒃ ᐳᕙᒡᓗᖕᓂᖏᓐᓂᒃ ᔭᓄᐊᕆ 1, 2023 

ᐊᒻᒪᓗ ᒫᑦᓯ 31, 2025 ᐊᑯᓐᓂᖓᓂ. 

ᑕᒪᒃᑭᖅᖢᒋᑦ, ᐳᕙᒡᓗᒃᑐᑦ ᓄᓇᕗᒻᒥ ᐅᓄᕈᓐᓃᖅᐹᓪᓕᖅᓯᒪᕗᑦ 67−ᖑᓚᐅᖅᖢᑎᒃ 2023−ᒥ, 

36−ᖑᓕᖅᖢᑎᒃ 2024−ᒥ, 21−ᖑᓕᖅᖢᑎᒃ ᔮᓄᐊᕆ 1−ᒥ ᓯᑎᐱᕆ 30,−ᒧᑦ 2025. ᑖᒃᑯᐊ 

ᓈᓴᐅᑏᑦ ᑕᑯᒃᓴᐅᑎᑦᑎᔪᑦ ᐱᕚᓪᓕᕈᑎᑦᑎᐊᕙᖕᓂᒃ ᐊᒻᒪᓗ ᓇᓗᓇᐃᖅᓯᓪᓗᑎᒃ ᓄᓇᓖᑦ 

ᓴᙱᓂᖅᑖᖅᑎᑕᐅᒑᖓᑕ, ᐊᓯᔾᔨᓪᓚᕆᒍᓐᓇᖅᑐᑦ. 

ᐋᓐᓂᐊᒍᕕᑦ ᓇᓪᓕᓐᓂᑐᐃᓐᓇᖅ, ᐋᓐᓂᐊᕕᒻᒧᑦ ᖃᐅᔨᓴᖅᑕᐅᔭᖅᑐᑦᑕᐅᑎᒋᓗᑎᑦ: 

• ᖁᐃᖅᓱᖃᑦᑕᖅᑐᑦ ᐱᓇᓱᐊᕈᓯᑦ ᐱᖓᓱᑦ ᐅᖓᑖᓂ. 

• ᑕᖃᖅᓯᒪᕐᔪᐊᖅᓱᑎᒃ. 

• ᓂᕿᒥ ᑲᔾᔮᕈᓐᓃᖅᓯᒪᓗᓂ. 

• ᐆᓇᖅᓱᓂ ᐅᕝᕙᓘᓐᓃᑦ ᐅᓐᓄᐊᒃᑯᑦ ᑭᐊᒃᑎᓯᒪᑲᑕᒃᓱᑎᒃ. 

ᐳᕙᓪᓗᓇᖅᑐᖃᕈᓐᓃᕈᓐᓇᖅᑐᑎᑦ, ᐃᓅᓕᓴᐅᑏᑦ ᐊᑐᐃᓐᓇᐅᔪᑦ ᓄᓇᒋᔭᔅᓯᓐᓂᒃ. 

ᖃᐅᔨᔭᐅᓴᕋᐃᓪᓗᓂ ᐊᒻᒪᓗ ᐃᓅᓕᓴᐅᑎᓄᑦ ᐱᒋᐊᖅᑎᑕᐅᑦᑕᐅᑎᒋᓗᓂ ᑖᓐᓇ 

ᐱᓗᐊᓕᓚᐅᙱᓐᓂᖓᓂᒃ ᓯᐊᒻᒪᒍᓐᓇᖅᓯᓚᐅᙱᓐᓂᖓᓂᑦ ᐊᒻᒪ ᑐᖁᓐᓇᖅᑐᕈᕈᓐᓇᕐᒪᑦ 

ᑎᑭᐅᑎᖁᓇᒍ ᑕᐃᒫᒃ. 

ᐆᒻᒪᕆᔅᓯᓯᒪᙱᑦᑐᖅ ᓲᕐᓗ ᓯᓂᑦᑐᖅ ᐳᕙᒡᓗᖕᓇᖅᑐᖅ ᐊᐃᑦᑐᕐᓘᑕᐅᔪᓐᓇᙱᑦᑐᖅ ᑭᓯᐊᓂ 

ᐆᒻᒪᕆᔅᓯᒍᓐᓇᖅᑐᖅ ᑲᒪᒋᔭᐅᙱᒃᑯᓂ. ᐃᓅᓕᓴᐅᑏᑦ ᐊᑐᐃᓐᓇᐅᔪᑦ ᐳᕙᓪᓗᑦᑕᐃᓕᓂᕐᒧᑦ ᐊᒻᒪ 

ᐅᓗᕆᐊᓇᖅᑐᒦᑎᑦᑎᑦᑕᐃᓕᓂᕐᒧᑦ. ᖃᓄᐃᓕᐅᕆᐊᕈᑎᒋᓗᒍᓗ ᖃᐅᔨᓴᖅᑕᐅᓗᑎᓪᓗ ᐱᖁᔭᐅᕗᖅ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d'intérét Public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᓗᒍ ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓄᑦᖃᐅᔨᒋᐊᒃᑲᓐᓂᕐᓗᑎᓘᓐᓃᑦ ᐋᓐᓂᐊᕐᕕᔅᓯᓐᓄᑦ. ᐱᓕᕆᖃᑎᒌᖏᓐᓇᓚᐅᖅᑕ 

ᐱᑕᖃᕈᓐᓃᖅᑎᑦᑐᒪᓪᓗᒍ ᐳᕙᒡᓗᖕᓇᖅ ᑎᓕᐅᖅᐸᒡᓗᒋᑦ ᖃᐅᔨᓴᖅᑕᐅᖃᑦᑕᖁᓪᓗᒋᑦ, 

ᐃᑲᔪᖅᓱᕐᓗᒋᑦ ᑕᐃᒃᑯᐊ ᐃᓅᓕᓴᖅᑕᐅᔪᑦ, ᑐᓴᖅᑎᑦᑎᕙᒡᓗᑕᓗ ᓱᓕᔪᓂᒃ ᐳᕙᒡᓗᖕᓇᐅᑉ ᒥᒃᓵᓄᑦ. 

ᓴᙱᔫᓗᑎᒃ ᓄᓇᓖᑦ ᑐᑭᖃᖅᐳᖅ ᖃᓄᐃᙱᑦᑎᐊᕐᓂᖅᓴᒥᒃ ᓯᕗᓂᒃᓴᖃᕐᓂᕐᒥᒃ ᓄᓇᕗᒻᒥᐅᓕᒫᓄᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

CDeogracias@gov.nu.ca 

https://www.gov.nu.ca/en/health/tuberculosis
https://www.gov.nu.ca/en/health/tuberculosis
mailto:CDeogracias@gov.nu.ca

